
Shri Yogeshvari Kavacham

శ్రీయోగేశ్వరీకవచమ్

శ్రీగణేశాయ  నమః ।
శ్రీయోగేశ్వర్యై   నమః ।
దేవ్యువాచ -

భగవన్సర్వమాఖ్యాతం మన్త్రయన్త్రాదికం   త్వయా ।
యోగిన్యాః కవచన్దేవ  న కుత్రాపి  ప్రకాశితమ్  ॥ ౧॥
శ్రోతుమిచ్ఛామ్యహం  దేవ కృపాపాత్రం  తవాస్మ్యహమ్ ।
కథయస్వ మహాదేవ యద్యహం తవ వల్లభా  ॥ ౨॥
ఈశ్వర ఉవాచ -

శ‍ృణుదేవి మహావిద్యాం సర్వదేవప్రపూజితామ్  ।
యస్యాః కటాక్షమాత్రేణ  త్రైలోక్యవిజయీ  హరిః ॥ ౩॥
సృష్టికర్తా  భవేద్బ్రహ్మా సంహర్తాహం తథైవచ  ।
యస్యాః స్మరణమాత్రేణ  దేవాదేవత్వమాప్నుయుః ॥ ౪॥
రహస్యం శ‍ృణువక్ష్యామియోగేశ్యాః ప్రాణవల్లభే   ।
త్రైలోక్యవిజయం  నామ కవచం మన్త్ర విగ్రహమ్  ॥ ౫॥
అస్య శ్రీయోగేశ్వరీకవచస్య  మహాదేవ ఋషిః । అనుష్టుప్ఛన్దః   ।
శ్రీయోగేశ్వరీ  దేవతా । ఐం బీజమ్ । హ్రీం  శక్తిః  । శ్రీం  కీలకమ్ ।
మమయోగేశ్వరీప్రసాదసిద్ధ్యర్థే   జపే వినియోగః ।
అథన్యాసః -
శ్రీమహాదేవ  ఋషయే నమః శిరసి ।
అనుష్టుప్  ఛన్దసే  నమః ముఖే ।
శ్రీయోగేశ్వరీ  దేవతాయై నమః హృదయే ।
ఐం బీజాయ నమః దక్షిణస్తనే ।
హ్రీం  శక్తయే  నమః వామస్తనే ।
శ్రీం  కీలకాయ నమః నాభౌ ॥

ఐం అఙ్గుష్ఠాభ్యాం   నమః ।
హ్రీం  తర్జనీభ్యాం  నమః ।
శ్రీం  మధ్యమాభ్యాం నమః ।
ఐం అనామికాభ్యాం నమః ।
హ్రీం  కనిష్ఠికాభ్యాం  నమః ।
శ్రీం  కరతలకరపృష్ఠాభ్యాం  నమః ॥
ఐం హృదయాయ నమః ।
హ్రీం  శిరరోస్వాహా ।
శ్రీం  శిఖాయై వషట్ ।
ఐం కవచాయహుం ।
హ్రీం  నేత్రత్రయాయ   వౌషట్ ।
శ్రీం  అస్త్రాయఫట్  ।
భూర్భువః స్వరోమితి దిగ్బన్ధః  ।
అథ ధ్యానమ్ -

ఖడ్గపాత్రం   చ ముసలం లాఙ్గలం  చ బిభర్తి సా ।
ఆఖ్యాతా రక్తచాముణ్డా దేవీయోగేశ్వరీ తథా ॥
ఇతి ధ్యాత్వా పఞ్చోపచారైః  సమ్పూజ్య కవచం పఠేత్ ।
అథ కవచమ్ ।
శిరో మే శాఙ్కరీ పాతుమూర్ధ్ని  నారాయణీ తథా ।
ఐం బీజా భాలదేశేతు హ్రీం  బీజం దక్షనేత్రకే  ॥ ౧॥
శ్రీం  బీజం వామనేత్రే చ దక్షశ్రోత్రే  పరాస్మృతా ।
వామశ్రోత్రే  నారసింహీ నాసామూలఞ్చ ఖడ్గినీ  ॥ ౨॥
నాసికాం మానినీ పాతు ముఖం మేఽవతు చామ్బికా ।
కపోలౌ భూతసంహారీ చుబుకం భ్రామరీ  తథా ॥ ౩॥
కణ్ఠం  మే చణ్డికా  పాతు హృదయం విన్ధ్యవాసినీ  ।
ఉదరే గిరిజా పాతు నాభిం మేవఽతు భోగినీ ॥ ౪॥
శుమ్భినీ పృష్ఠదేశే  చ స్కన్ధయోః  శూలధారిణీ ।
హస్తయోర్యోగినీ రక్షేత్కమ్బుకణ్ఠ్యఙ్గులీస్తథా    ॥ ౫॥
కట్యాం చ సున్దరీ  రక్షేద్గుహ్యం  గుహ్యేశ్వరీ తథా ।

కుబ్జికా  పాతు మే మేఢ్రం  పాతు దేశేచ శామ్భవీ ॥ ౬॥
భద్రకాలీ  పాతు చోర్వో జాన్వోర్మేఽవతు కాలికా ।
జఙ్ఘే పాతు మహాభీమా గుల్ఫయోర్వతుశూలినీ ॥ ౭॥
పాదయోః శ్రీధరీ  రక్షేత్సర్వాఙ్గే యోగినీ వతు ।
రక్తమజ్జావసామాంసాన్యస్థిమేదాంసి   భైరవీ  ॥ ౮॥
చాముణ్డా చైవ  వారాహీ కౌమారీ వైష్ణవీ   తథా ।
మాహేశ్వరీ చ సర్వాద్యా జయశ్రీర్మఙ్గలా   తథా ॥ ౯॥
రక్షన్తు స్వాయుధైర్దిక్షు   మాం విదిక్షు యథా తథా ।
ఇతీదం కవచం దివ్యం పఠనాత్సర్వసిద్ధిదమ్  ॥ ౧౦॥
స్మరణాత్కవచస్యాస్య జయః సర్వత్ర జాయతే ।
రాజద్వారే స్మశానే చ భూతప్రేతాభిచారకే  ॥ ౧౧॥
బన్ధనే  చ మహాదుఃఖే జపేచ్ఛత్రుసమాగమే  ।
ప్రయోగఞ్చాభిచారం  చయో నరః కర్తుమిచ్ఛతి ॥ ౧౨॥
అయుతాచ్చ భవేత్సిద్ధిః  పఠనాత్కవచస్య తు ।
సర్వత్ర లభతే కీర్తిః శ్రీమాన్భవతి  ధార్మికః ॥ ౧౩॥
భూర్జపత్రే  లిఖిత్వా తు కవచం యస్తు ధారయేత్ ।
మన్త్రసిద్ధిమవాప్నోతీ  యోగేశ్వర్యాః ప్రసాదతః  ॥ ౧౪॥
పుత్రవాన్ధనవాన్ఛ్రీమాన్నానావిద్యానిధిర్భవేత్   ।
బ్రహ్మాస్త్రాదీని   శస్త్రాణి  నశ్యన్తి  పఠనాచ్చ వై ॥ ౧౫॥
ఇదం కవచమజ్ఞాత్వా యోగినీం లభతే న చ ।
శతలక్షప్రజప్త్వాపి  తస్య విద్యా న సిద్ధ్యతి  ॥ ౧౬॥
ఇతి శ్రీరుద్రయామలే   బహురూపాష్టకప్రస్తావే 
ఈశ్వరపార్వతీసంవాదేయోగేశ్వరీకవచం సమ్పూర్ణమ్  ॥
అథమూల మన్త్రః  -
ఓం హ్రీం  నమో భగవతి రక్తచాముణ్డే యోగేశ్వరీ,
యోగినీం హ్రీం  స్వాహా ఇతి మన్త్రః
రక్తచాముణ్డాయై   విఘ్నహే భూత సంహారిణ్యైచ  ధీమహి ।
తన్నోయోగేశ్వరీ ప్రచోదయాత్  ॥

గుహ్యాతిగుహ్యగోప్త్రీ త్వం గృహాణాస్మత్కృతం జపమ్ ।
సిద్ధిర్భవతు  మే దేవీ త్వప్రసాదాత్త్వయి  స్థితిః  ॥
లం,హం,యం, రం, వం ।
అథ మహామన్త్రః -
ఓం అస్య శ్రీయోగేశ్వరీ  మహామన్త్రస్య  మహాదేవఋషిః అనుష్టుప్  ఛన్దః  ।
శ్రీయోగేశ్వరీ  దేవతా । హ్రీం  బీజమ్ । శ్రీం  శక్తిః  । క్లీం  కీలకమ్ ।
మమ చతుర్విధపురుషార్థసిద్ధ్యర్థే   జపే వినియోగః ।
అథ న్యాసః-
ఓం హ్రీం  అఙ్గుష్ఠాభ్యాం   నమః ।
ఓం యం తర్జనీభ్యాం  నమః ।
ఓం యాం మధ్యమాభ్యాం నమః ।
ఓం రుద్రద్రేవత్యా   అనామికాభ్యాం నమః ।
ఓం యోగేశ్వర్యై  కనిష్ఠికాభ్యాం  నమః ।
ఓం స్వాహా కరతలకరపృష్ఠాభ్యాం  నమః ।
ఏవం హృదయాది న్యసేత్ ।
అథ ధ్యానమ్ ।
ఓం దేవీం భక్తజనప్రియాం  సువదనాం ఖడ్గం  చ పాశం తథా

స్వర్ణాలఙ్కృతలాఙ్గలం   సుముసలం హస్తైర్దధానాం   శ్రియమ్  ।
విద్యుత్కోటిరవీన్దుకాన్తిధవలాం  దన్తాసురోన్మూలినీం

బ్రహ్మేన్ద్రాద్యభివన్దితాం    చ వరదాంయోగేశ్వరీం సంభజే ॥ ౧॥
లం పృథివ్యాది పఞ్చమానసోపచారైః  సమ్పూజ్య జపేత్ ।
అథ మన్త్రః  ।
ఓం హ్రీం  యంయాం రుద్రదేవతాయై  యోగేశ్వర్యై  స్వాహా ॥
ఉత్తర న్యాసం కృత్యా గుహ్యాతిగుహ్యగోప్త్రీత్వం  గృహాణాస్మత్కృతం జపమ్ ।
సిద్ధిభర్వతు  మే దేవిత్వత్ప్రసాదాత్సురేశ్వరి ॥
ఇతి ॥
శ్రీయోగేశ్వర్యై   నమః ।
ఓం ఓం ఓం

